
GOUVÈNÈ HOCHUL ANONSE NOUVO NEW YORK MOBILE ID ATIRE 100,000 
ITILIZATÈ DEPI LANSMAN LI  

  
Idantifikasyon dijital akselere kontwòl sekirite nan ayewopò yo  

  
Founi fason pou verifye idantite w ki fasil, san kontak ak sekirize  

  
  
Gouvènè Kathy Hochul te anonse jodi a ke plis pase 100,000 Nouyòkè te fini pwosesis 
enskripsyon an pou New York Mobile ID (MiD), yon vèsyon dijital yon pèmi kondwi, yon 
pèmi apranti oswa yon kat idantite ki trè sekirize eta a bay sou yon telefòn entelijan. 
Gouvènè Hochul te anonse MiD nan mwa jen.  
  
"Nou kontan dèske anpil Nouyòkè te telechaje aplikasyon Mobile ID a," Gouvènè 
Hochul te deklare. "Zouti sa a se yon etap kle nan rann vwayaj yo pi fasil epi mennen 
vwayajè yo nan destinasyon yo byen vit ak san danje."  
  
New York Mobile ID a se yon pwodwi volontè ki fèt pou komodite ak sekirite Nouyòkè 
yo epi li disponib pou aparèy IOS ak Android yo. Nenpòt moun ki gen yon pèmi kondwi, 
yon pèmi apranti oswa yon kat idantite ki pa pèmi kondwi ki valab ke eta a bay ka 
telechaje aplikasyon Mobile ID sekirize a atravè Google Play oswa App Store.  
  
Atravè yon patenarya ak Administrasyon Sekirite Transpò (Transportation Security 
Administration, TSA), yo aksepte New York MiD la nan pòs kontwòl sekirite TSA yo nan 
prèske 30 ayewopò k ap patisipe nan tout peyi a ki gen ladan tout tèminal nan ayewopò 
LaGuardia ak John F. Kennedy. Sa pral pèmèt Nouyòkè yo verifye idantite yo fasil epi 
an sekirite pou tès depistaj sekirite nan ayewopò yo.  
  
DMV ap travay aktivman tou ak lòt antite piblik ak prive pou ogmante kantite kote yo 
aksepte New York Mobile ID. Depi lansman an, DMV ap travay ak biznis atravè New 
York, tankou konsesyonè otomobil, ba ak restoran, ak enstitisyon finansye pou ede yo 
aprann kijan pou aksepte Mobile ID kòm prèv idantite.  
  
Komisè Depatman Veyikil ak Motè Eta New York (New York State Department of 
Motor Vehicles) la, Mark J.F. Schroeder, te deklare, "Nou te konnen Nouyòkè yo t ap 
adapte yo byen vit ak Mobile ID, epi nou kontan anpil ak fason yo te aksepte depi lè l te 



disponib. Sa a montre konbyen moun k ap chèche fè vwayaj ayeryen yo vin pi senp, ak 
konbyen moun ki prevwa lòt ka itilizasyon yo ke nou espere wè rive pi vit posib".  
  
New York Mobile ID te fèt pou asire konfidansyalite itilizatè yo epi li te devlope an 
konfòmite ak estanda entènasyonal ki pi rijid pou idantifikasyon pèsonèl ki te pibliye 
atravè Òganizasyon Entènasyonal pou Nòmalizasyon (ISO) ansanm ak Gid 
Enplemantasyon Pèmi Kondui Mobile yo Akademi Ameriken pou Administratè Veyikil a 
Motè yo te kreye. Aplikasyon MiD la kapab sèlman debloke atravè Face ID, TouchID, 
oswa yon PIN sis chif sekirize. Enfòmasyon pèsonèl yo jwenn sou MiD a ankripte epi yo 
aksesib sèlman lè moun ki gen Mobile ID a dakò pataje yo. Enfòmasyon yo ap transmèt 
nan yon verifikatè atravè yon koneksyon sekirize, dijital pou itilizatè yo pa janm oblije 
bay telefòn yo, ak enfòmasyon yo sou itilizasyon ki gen ladan ki kote, ki lè, ak ki 
enfòmasyon pèsonèl itilizatè a pataje kode epi estoke sèlman sou aparèy pèsonèl yo. 
Done sou ki lè ak ki kote yon moun sèvi ak MiD yo pa ka retrase, pa ka estoke oswa ni 
transmèt.  
  
Pou moun ki vle sèvi ak MiD la, Nouyòkè yo ka itilize youn nan kèk etap senp sa yo:  

1. Telechaje aplikasyon New York MiD la nan App Store oswa atravè Google Play.  
2. Anrejistre nimewo telefòn aparèy mobil ID a pral sou li a. ID mobil yon moun 

kapab sèlman sou yon aparèy alafwa pou ede pwoteje idantite yo  
3. Pran yon foto devan ak dèyè idantite fizik (pèmi kondwi, kat idantite ki pa pèmi, 

oswa pèmi aprantisa), lè yo sèvi avèk kamera telefòn yo.  
4. Pozisyone w pou yon selfie. Aplikasyon an tcheke foto w ak idantite w fas ak 

enfòmasyon ki nan dosye DMV a pou asire w se moun ou di w ye a.  

  
Yon fwa ke enfòmasyon itilizatè a verifye, MiD ou a aktif epi pare pou itilize nenpòt kote 
yo aksepte li, sa gen ladan nan lòt eta ak konte yo.  
  
Aprann plis sou New York Mobile ID: https://dmv.ny.gov/id-card/mobile-id-mid.  

